
Dås jagrische Leb’n is a Freid auf da Welt,
holarå diri, holare duljo, 
und geht’s wia dawöi, miar san ållwei’ guat g’stellt,
holarå diri, duljo.

Und nåcha kummt da Summa, då hoaßt as fei zui’n,
Då tuat hålt da Rehbock sei Krickerl vaspui’n.

Und erst um Ållerheilig’n geht’s Pürsch’n und Treib’n,
So vui Gams håmma drei i die Kar’ und di Meir’n.

Und wå ma koan Fuchs und koan Mada dafråg’n,
So jåg’n ma auf’s Deandl, is aa net schlecht jåg’n.

Und hängt hålt der Schnee in die Bergerl hi’do,
Då kummt hålt da Lenz und da Hohfålz fångt o.

Und erst um Jakobi und Bartlmä,
Wenn a Zwölfer-Hirsch kummt, den tuat aa nix mehr weh.

Und is hålt mit die Gamsl’n vor lauta Schnee nix,
So jåg’n ma auf d’Mada und pass’n auf Füchs’.

Vo Weihnåcht’n bis Ostern, då füattan’s uns scho,
Und nåcha kummt da Lenz und da Hohfålz fångt o.

